
Atuchola 

 

Atuchatarrei eskaini genion lehen liburuan,1 Atucha eta Atuchola oinetxeen aurkezpena 

egiten genuen. 

Atuchola, XV eta XVI mendeetan zeharko ibilbide luze eta gorabeheratsu batean 

murgildua izan zen. 

Pedro Ortiz de Atucha eta emazte Teresa de Isasi, Atucholako lehen jabe ezagunak 

aurkezteko parada izan genuen. Senar-emazteok, 1434 eta 1443 urteetan, 

Usunsolotarren aldeko bi obligazio sinatuko dituzte. 

Hurrengo belaunaldiko Pedro Ortiz de Atucha gaztea eta honen emazte Toda de 

Vildosolak obligazio hauei aurre egin ezin eta Usunsolotar haien aldeko Atucholaren 

enkantea eta errematea aurkeztu genituen. XV mendearen hondarretan, Juan Ortiz de 

Usunsolo eta haren emazte Teresa Sánchez de Atucha izango dira Atucholako jabe. 

Azken hauen oinordeko izan genuen Sancho Ortiz de Usunsolo Atucha, 1526an Catalina 

Ibáñez de Ocerin Vildosolarekin ezkonduko dena. Honen heriotza goiztiarrak Zeanuriko 

 
1 Atucha, behinolako etxe-abizen baten arrastoen bidetik, 1. Isaak Atutxa-Kaudalategi, 2024. 

Alcibar oinetxea bidean jarriko du Sancho Ortiz; han, ezin ordainduzko zorretan sartu eta 

Atuchola, bigarrenez, enkantera atera eta errematatua izango da. 

Sancho Ortizen lehen ezkontzako seme-alaba Juan Ortiz, Sancho Ortiz eta Mari Ibáñez 

euren amaren oinordekotzaren defentsan atera dira. 

Atucha 

 

 

 

 

 

 

 

 

 

 

Urriagoak dira mendeetan zeharko Atucha oinetxearen ibilbidearen berriak. Arriola-

Urrecha funtsetako hainbat agiriri esker dakigu XV mendearen bigarren zatirantz María 

Ibáñez de Atucha dugula ugazabandre; honekin ezkontzera etorriko dela Juan de Ocerin 

de Arana. 

Euren seme ezagun izango dira Íñigo de Atucha eta Hortuño Sáenz de Atucha. Lehena 

Joana de Elejabeitiarekin ezkonduko da; beronek jarauntsiko du Atucha oinetxea. 

Jarraian, honen seme Juan de Atuchak. Hau ere, agidanez, zor larritan sartu eta Atucha 

enkatera atera eta errematatua izango da XVI mendearen erdialdera. 

Zuhaitz genealogiko bat (EAH-AU_arriola-urrecha_arriola_073_08)2 

“Arboles genealógicos de la familia Atucha, Gogenola, Olabarria” izenburupean hiru 

zuhaitz biltzen ditu erreferentziako paper-sorta honek. Jarraikoa, heuren artean: 

 

 

Zuhaitz honetan, besteak beste, esaten dena: “Juan de Arana de Atucha, que fue diputado 

general en Vizcaya, y Dª Mª Sáenz de Atucha su muger, dueños de la Cassa y solar de 

Atucha, tubieron por sus hijos a Hurtun Saenz de Atucha y a ynigo de Atucha”. 

Íñigo de Atucha, Joana de Elexabeitiarekin ezkondua, dugu Atucha jarauntsiko duena; 

ondoren, hauen seme Joan de Atuchak jarauntsiko duen bezaxe. 

Zuhaitzari jarraiki, adar bat beherago: “Hurtun Saenz de Atucha y Dª Maria yniguez de 

Alcaybar su muger tubieron por sus hijos a ynigo Ortiz de Atucha y a Pª Ortiz de Atucha”. 

 
2 Euskadiko Artxibo Historikoa. Archivo de la Casa de Arriola Urrecha (EAH-AU aurrerantzean). Sub 
Fondo Arriola-Urrecha. Sección Arriola. Legajo 073. Número legajo 08. 

Zuhaitz genealogiko honen arabera, bada, Hurtun Sáenz de Atucharen loba da Joan de 

Atucha, Pedro Ortiz eta Yñigo Ortiz de Atucharen lehengusu. 

Datu hauek, haatik, ez datoz bat jarraikoekin. Joan de Atuchak 1558ko ekainak 12an 

Bilbon aurkeztu duen informazio eta genealogiari buruzko kronikak (op. cit.) aurrera 

egiten du, eta galdera guztien atzetik jarraikoa idazten du kronistak: 

Al tenor deste articulado, Hortun Saenz de Atucha, como primo de Juan de Atucha, en 6 de 

jullio de 1548 años, dio informacion, la qual fue recibida por testimonio de Ochoa hortiz de 

guerra y mrn ybañez de Vbirichaga scriuanos = 

Vn traslado del qual signado y en publica forma haciente fe esta en poder de don Diego 

Lopez de Camudio Patron de la Anteyglessia de Lemona, biznieto de la Casa de Atucha = 

Hurtuno de Atucha, primo de Juan, hubo por hijos a Pedro Hortiz de Atucha e a ynigo hortiz 

de Atucha. 

Pedro hortiz de Atucha como primo de Juan de Atucha compro la cassa y solar de Atucha, 

que fue vendida en Rematte por deudas del dho Juan de Atucha. 

Y Ynigo hortiz de Atucha compro la de lexaracu como pariente y dependiendo della por su 

abolengo, porque Ochoa hurtiz de lexaracu, vltimo poseedor de ella, hijo de Ochoa Ortiz y 

de dona Maria Yniguez de guerra y axcuenaga, fue hombre floxo y, como tal, la bendio por 

irse a casar a la villa de Ellº donde buno a casado tres bezes. 

Data da, lehenik eta behin, bat ez datorrena. Informazioa eta genealogia 1558ko ekainak 

12an aurkeztu omen dira Bilbon; eta orain esaten zaigu galdera-sorta hauen arabera 

Hortun Sáenz de Atuchak informazioa emango duela 1548ko uztailaren 6an. Data bata 

edo bestea ez dira zuzenak, bada. 

Beste alde batetik, eta hau garrantzitsuago iruditzen zaigu, uztailaren 6ko informazioa 

“como primo de Juan de Atucha” emango omen du Hurtuño de Atuchak. Eta hori ez da 

posible: Hurtuño de Atuchak Joanen osaba izan behar du, ez lehengusu3. Pedro Ortiz de 

Atucha bai, hura Joan de Atucharen lehengusu litzateke.  

 
3 Iturri desberdinetan bilatzen hasi gara eta litekeena da “primo” horrek garai hartan nagusi, lehen 
edo antzeko esanahia eduki izana… Sendian buru egiten duena… 

1.-Hortuño de Atucha – María Íñiguez de Alcibar 

Hortuño Saénz de Atucha izango dugu Atucha oinetxe honetako beste seme ezaguna. Hau 

Zornotzako María Íñiguez de Alcibar anderearekin ezkondu eta hainbat seme-alaba izango 

dituzte, Pedro Ortiz de Atucha Alc(a)ibar arteko. 

Hortuño 1510 inguruan jaioa dela esaten zaigu Arriola-Urrecha funtsetan; ematen du, 

haatik, lehentxoago kokatu beharko genukeela, XV mendearen hondarretarantz, 

hurrengoaren hasieran, hor nonbait. Izan ere, honela dio lan honetan sarri aipatuko dugun 

auzi bateko (RCV-SV,CAJA 1663,3) lekuko batek 1572-1576 aldera:  

… se acuerda aber oydo dezir de… Hurtuno de Atucha, que hera asi anciano e onbre viejo 

quando se morio, de hedad de mas de setenta años, suegro que fue de la dha dona Mari 

Ybanes… 

Auzi berbereko beste testigantza bati bagagozkio, ematen du Hortuño eta emaztea, 

auziaren garaian behintzat, Bildosolan bizi zirela (ibid.): 

… que un año en un dia de nra señora de agosto por la mañana, antes del amanecer, llego 

en la casa de Arançaçu, donde este testigo solia bybir, don Hortuño de Atucha, padre del 

dho Pero Vrtiz de Atucha, que vino de la casa Vildosola, donde a la sazon solia bybir…  

1.1.-Hainbat kontu desberdin 

1.1.1.-Lemoako elizateko ordezkari 1526an 

Hortuño de Atucha izango da 1526ko apirilak lauan Gernikan izan ziren Batzar Nagusietan, 

Foru Berria onartuko denean, Lemoako elizateko ordezkari4: 

So el Arbol de Guernica, do se suelen hacer las Juntas Generales de este Muy Noble y Muy 

Leal Señorío de Vizcaya, a cinco días del mes de abril, año del nacimiento de Nuestro 

Salvador Jesucristo, de mil y quinientos y veinte y seis años. 

Estando so el dicho Arbol en Junta General […] y por la anteiglesia de Lemona, Fortuño de 

Atucha; y por la anteiglesia de Yurre, Juan de Lasarte; y por la anteiglesia de Aránzazu, Juan 

 
4 Fuero nuevo de Vizcaya. Leopoldo Zugaza, editor. 1976. Durango 
https://www.forulege.com/dokumentuak/legeria/Fuero_Nuevo_de_Vizcaya.pdf 



 

 

 

8  

 

de Emegaray; y por la anteiglesia de Dima, Juan de Artadi; y por la anteiglesia de Ceánuri, 

Juan Urtiz de Arriquibar; y por las anteiglesias de Castillo y Elejabeitia, Juan de Emegaray… 

1.1.2.-Hortuño de Aranzazugoitiaren aurka. 1547-00-22 (BFAAH-N0486/0015) 

Escritura de fianza otorgada por Pedro de Aguirre y Gaspar de Bilbao, Regidor, vecinos de 

la villa de Bilbao, y Antonio de Arexmendi, vecino de la merindad de Marquina, en favor de 

Hortuño de Atucha, en la querella por lesiones causadas a Hortuño de Aranzazugoitia, 

vecino de la anteiglesia de Aranzazu. 

Agiria, zaharkitua, ezin da kontsultatu. 

1.1.3.-1598ko frogantza bat 

Hortuño eta María Íñiguezen iloba izango den Pedro Ortiz de Atucharen fograntza bat 

dugu honako hau (AHPG-GPAH AU67,4). Pedrok Oñatiko Unibertsitatean Kolegial izateko 

frogak pasatu behar ditu, euren artean garaiotan oso arruntak eta xelebreak ziren 

arbasoen odol garbitasun eta kaparetasunari buruzkoak. 

Kasu hauetan, lekukoak aurkezten dira eta hauek itaunketa bati erantzun behar diote. 

Honakoan, galdetuko zaie delakoaren (Pedro Ortiz oraingoan) arbasoak ezagutzen 

dituzten, nongoak diren, kristau zaharrak diren eta horrelakoak… 

Lekukoetako bat Juan de Arr(a)ibi dugu, Bediako elizateko auzoa, hirurogeita bost bat 

urtekoa. Hona dioskuna: 

Testigo Juan de Arribi, vezino de la anteyglesia de Vedia, auiendo jurado en forma dixo auer 

conocido a Ortuno de Atucha y a dona Maria Ibanes de Alçaibar, su mujer, abuelos paternos 

del opor., de vista abla y conuersaçion y tiene noticia ansi mesmo de sus passados del dho 

Ortuno, por ser vecinos de la anteyglesia de Vedia, donde esta la Cassa de Atucha donde 

descienden el dho Ortuno y sus pasados. 

Martín de Urizar dugu beste lekuko bat, hau ere Bediakoa, hirurogeita sei urtekoa: 

A la 3 pregunta dixo… y que esto es publico y notorio, publica voz e fama comun… y no 

pudiera ser menos por ser vezino de la dha anteyglesia donde esta sita la Cassa de Atucha, 

donde nacio el dho Ortuno de Atucha y sus passados…  

